
Foreword

The papers compiled in these e-proceedings are papers presented online at Technology,
Science, Social Sciences and Humanities International Conference 2022 (TeSSHI 2022) held on
30 June 2022 at Universiti Teknologi MARA (UiTM) Cawangan Kedah, Kedah, Malaysia. With
the theme, Reengineering Knowledge and Creativity for Global Excellence, the conference
has brought together presenters of diverse background who shared their conceptual and
empirical papers in broad areas that are subsumed under the fields of Technology, Science,
Social Sciences and Humanities. These e-proceedings comprise current researches that were
undertaken with the rigorous endeavour of knowledge enhancement to ensure that the world of
academia will continue to flourish. It is thus hoped that readers will significantly benefit from

knowledge contained in these proceedings.

TeSSHI 2022 and these e-proceedings would not have been possible without the great efforts
from the presenters, and the generous support from the TeSSHI 2022 committee members and
the Rector of UiTM Cawangan Kedah, Prof. Dr. Mohamad Abdullah Hemdi. A heartfelt gratitude
is extended to all involved. It is hoped that these e-proceedings will be an impetus to stimulate

futher studies and research that benefit the society at large.

ABSTRAK

Graduan Kolej Komuniti Jelebu telah menjalani sesi latihan industri ketika Malaysia dilanda
wabak Covid-19. Graduan-graduan ini merupakan lulusan Kolej Komuniti Jelebu bagi tahun 2021.
Oleh itu, objektif kajian ini dilaksanakan untuk melihat sejauh mana pengesanan graduan Kolej
Komuniti Jelebu yang bekerja, graduan yang melanjutkan pengajian atau meningkatkan kemabhiran
dan graduan yang belum bekerja ketika masih pandemik. Data kajian terdiri daripada 67 responden
graduan yang terdiri dari pelbagai program di Kolej Komuniti Jelebu. Metadologi kajian pula
menggunakan kaedah kuantitatif dan dianalisa menggunakan Statistical Package for Social
Sciences (SPSS-23). Hasil kajian menunjukkan bahawa objektif-objektif kajian telah dicapai iaitu
Pengesanan graduan Kolej Komuniti Jelebu yang bekerja sebanyak 65.7%, Pengesanan graduan
Kolej Komuniti Jelebu yang melanjutkan pengajian atau meningkatkan kemahiran sebanyak 25.4%
dan terakhir, Pengesanan graduan Kolej Komuniti Jelebu yang belum bekerja sebanyak 9.0%.
Impak kajian ini adalah untuk pihak pengurusan Unit Kolaborasi dan Keusahawanan, Kolej Komuniti
Jelebu merancang dan melaksanakan aktiviti yang bersesuaian kepada graduan yang belum
bekerja ketika negara masih dilanda wabak pandemik ini.

Kata kunci: Graduan, Pengesanan Graduan, Pandemik.

PENGENALAN

Pengesanan graduan merupakan aktiviti yang dilakukan sebelum para graduan bergraduasi.
la bertujuan untuk mengetahui status pekerjaan para graduan setelah tamat pengajian. Laporan
kajian pengesanan graduan biasanya dikaitkan dengan kebolehpasaran graduan (Kementerian
Pengajian Tinggi, 2021).

Umum mengetahui negara kita turut dilanda dengan wabak pandemik Covid-19. Secara tidak
langsung, trend pekerjaan graduan turut mempunyai hubungankait terhadap suasana norma baharu
akibat pandemik (Kementerian Pengajian Tinggi, 2021). Lantaran itu, graduan-graduan Kolej
Komuniti Jelebu turut tidak terkecuali dari menerima kesan suasana norma baharu terutama dalam
menempatkan diri di dunia pekerjaan selepas selesai menjalani latihan industri pada Sesi Jun 2020
yang lalu di mana negara masih dilanda dengan wabak pandemik ini.

Menerusi kajian yang lalu, para graduan Kolej Komuniti Jelebu ini telah menjalani latihan
industri pada Sesi Jun 2020 telah mencapai peratusan sasaran persepsi-persepsi majikan melebihi
80% seperti yang ditetapkan oleh jabatan (Noor & Zainatul., 2021).

Sehubungan dengan itu, pengesanan graduan Kolej Komuniti Jelebu merupakan
kesinambungan yang sangat penting untuk mengetahui status pekerjaan graduan ketika pandemik
Covid-19 samada para graduan bekerja, melanjutkan pengajian atau meningkatkan kemahiran atau
masih belum bekerja.

PERMASALAHAN KAJIAN

Pada sesi Jun 2020 yang lalu, graduan Kolej Komuniti Jelebu telah selesai menjalani latihan
industri di mana ketika itu Malaysia dilanda dengan wabak Covid-19. Justeru itu, kajian ini
dilaksanakan untuk melihat sejauh mana pengesanan graduan Kolej Komuniti Jelebu ketika masih
dalam keadaan pandemik.

OBJEKTIF KAJIAN

Objektif kajian yang dilaksanakan adalah seperti berikut:
1. Mengenalpasti pengesanan graduan Kolej Komuniti Jelebu yang bekerja.
2. Mengenalpasti pengesanan graduan Kolej Komuniti Jelebu yang melanjutkan
pengajian atau meningkatkan kemahiran.
3. Mengenalpasti pengesanan graduan Kolej Komuniti Jelebu yang belum bekerja.

SKOP KAJIAN

Kajian ini dilaksanakan melalui responden graduan Kolej Komuniti Jelebu bagi tahun 2021
iaitu 67 graduan yang menjalani latihan industri pada Sesi Jun 2020.

METODOLOGI

Kajian ini dilakukan terhadap 67 graduan Kolej Komuniti Jelebu yang telah selesai menjalani
latihan industri pada Sesi Jun 2020. Bagi penentuan saiz sampel, Jadual Saiz Sampel Krijcie dan
Morgan (1970) telah digunakan dengan mengambil keseluruhan responden graduan Kolej Komuniti
Jelebu yang menjalani latihan industri pada Sesi Jun 2020 sebagai populasi kajian kali ini.

Jadual 1 menunjukkan sampel kajian yang diambil bagi keseluruhan graduan Kolej Komuniti
Jelebu yang telah menjalani latihan industri pada Sesi Jun 2020 iaitu 3 responden daripada graduan
bagi program Sijil Pemprosesan dan Kawalan Mutu Makanan (SPK4), 7 responden daripada
graduan bagi program Sijil Teknologi Pembinaan Bangunan (STP4), 17 responden daripada
graduan bagi program Sijil Sistem Komputer dan Rangkaian (SSK4) dan 40 responden daripada
graduan bagi program Sijil Teknologi Elektrik (Pemasangan dan Perkhidmatan) (STE3).

Jadual 3 Sampel kajian (taburan responden mengikut program)

Responden
Program
(orang)
Sijil Pemprosesan dan Kawalan Mutu Makanan (SPK4) 3
Sijil Teknologi Pembinaan Bangunan (STP4) 7
Sijil Sistem Komputer dan Rangkaian (SSK4) 17
Sijil Teknologi Elektrik (Pemasangan dan Perkhidmatan) (STE3) 40
Jumlah responden 67

Kajian ini adalah berbentuk kuantitatif dengan menggunakan borang soal selidik yang
dijalankan secara atas talian melalui Sistem Kajian Pengesanan Graduan TVET (SKPG-TVET) yang
diperkenalkan oleh Kementerian Pengajian Tinggi yang diedarkan ketika sebelum para graduan
bergraduasi.

ANALISA DATA DAN DAPATAN KAJIAN

Data kuantitatif ini di analisa dengan menggunakan Statistical Package for Social Sciences
(SPSS-23). Jadual 2 menunjukkan status pengesanan graduan Kolej Komuniti Jelebu mengikut
program. Bagi program Sijil Pemprosesan dan Kawalan Mutu Makanan, ia menunjukkan 1 orang
yang bekerja, tiada yang melanjutkan pengajian atau meningkatkan kemahiran dan 2 orang yang
belum bekerja. Bagi program Sijil Teknologi Pembinaan Bangunan pula, 3 orang yang bekerja, 3
orang yang melanjutkan pengajian atau meningkatkan kemahiran dan 1 orang yang belum bekerja.
Bagi program Sijil Sistem Komputer dan Rangkaian menunjukkan 8 orang yang bekerja, 7 orang
yang melanjutkan pengajian atau meningkatkan kemahiran dan 2 orang yang belum bekerja.
Manakala yang terakhir adalah bagi program Sijil Teknologi Elektrik (Pemasangan dan
Perkhidmatan), 37 orang yang bekerja, 7 orang yang melanjutkan pengajian atau meningkatkan
kemahiran dan 1 orang yang belum bekerja.

Jadual 2 Status Pengesanan Graduan Kolej Komuniti Jelebu Mengikut Program

Status Pengesanan Graduan
Kolej Komuniti Jelebu

Program Melanjutkan Jumlah
Bekerja Pengajian/ Belum
Meningkatkan Bekerja
Kemahiran
Sijil Pemprosesan dan 1 0 2 3

Kawalan Mutu
Makanan (SPK4)

Sijil Teknologi 3 3 1 7
Pembinaan Bangunan
(STP4)
Sijil Sistem Komputer 8 7 2 17
dan Rangkaian (SSK4)
Sijil Teknologi Elektrik 32 7 1 40

(Pemasangan dan
Perkhidmatan) (STE3)
Jumlah 44 17 6 67
Peratus (%) 65.7 25.4 9.0 100.0

Jadual 3 menunjukkan peratus pengesanan graduan Kolej Komuniti Jelebu secara
keseluruhan yang menjalani latihan industri pada Sesi Jun 2020. Analisa peratusan menunjukkan
pengesanan graduan Kolej Komuniti Jelebu yang bekerja sebanyak 65.7%, pengesanan graduan
Kolej Komuniti Jelebu yang melanjutkan pengajian atau meningkatkan kemahiran sebanyak 25.4%
dan pengesanan graduan Kolej Komuniti Jelebu yang belum bekerja sebanyak 9.0%.

Jadual 3 Peratus Pengesanan Graduan Kolej Komuniti Jelebu

Pengesanan Graduan Kolej Komuniti Jelebu Peratus
(%)
Pengesanan graduan Kolej Komuniti Jelebu yang bekerja 65.7
Pengesanan graduan Kolej Komuniti Jelebu yang melanjutkan pengajian 25.4
atau meningkatkan kemahiran
Pengesanan graduan Kolej Komuniti Jelebu yang belum bekerja 9.0
Jumlah keseluruhan 100.0

Melalui analisa data ini jelas menunjukkan bahawa objektif kajian telah berjaya dicapai apabila
objektif kajian untuk mengenalpasti pengesanan graduan yang bekerja telah berjaya diperolehi iaitu
sebanyak 65.7%, seterusnya bagi objektif kajian untuk mengenalpasti pengesanan graduan yang
melanjutkan pengajian atau meningkatkan kemahiran telah diperolehi iaitu sebanyak 25.4% dan
manakala bagi objektif kajian untuk mengenalpasti graduan yang belum bekerja pula, turut berjaya
diperolehi iaitu sebanyak 9.0%.

KESIMPULAN

Secara kesimpulan, hasil kajian mendapati bahawa objektif kajian telah dapat dicapai melalui
objektif pertama iaitu Pengesanan graduan Kolej Komuniti Jelebu yang bekerja sebanyak 65.7%,
objektif kedua pula Pengesanan graduan Kolej Komuniti Jelebu yang melanjutkan pengajian atau
meningkatkan kemahiran sebanyak 25.4% dan manakala objektif yang terakhir iaitu Pengesanan
graduan Kolej Komuniti Jelebu yang belum bekerja sebanyak 9.0%.

Pencapaian objektif ini seiring dengan penetapan sasaran peratus kebolehpasaran graduan
Politeknik dan Kolej Komuniti pada tahun graduasi 2021 yang ditetapkan oleh jabatan kepada Kolej
Komuniti Jelebu sebanyak 85% (Jabatan Pendidikan Politeknik dan Kolej Komuniti, 2021).
Kebolehpasaran graduan merujuk kepada graduan yang berstatus bekerja termasuk menjadi
usahawan atau sedang melanjutkan pengajian atau sedang mengikuti latihan peningkatan
kemahiran atau graduan yang sedang menunggu penempatan pekerjaan. Oleh yang demikian,
jumlah peratus bagi Pengesanan graduan Kolej Komuniti Jelebu yang bekerja dan Pengesanan
graduan Kolej Komuniti Jelebu yang melanjutkan pengajian atau meningkatkan kemahiran melebihi
85% iaitu sebanyak 91.1%. Ini menunjukkan bahawa para graduan Kolej Komuniti Jelebu berjaya
menempatkan diri di sektor pekerjaan yang serba mencabar walaupun dalam suasana pandemik
Covid-19.

Bagi cadangan penambahbaikan secara berterusan, usaha untuk menggalakkan para
graduan yang belum bekerja untuk mengikuti program-program temuduga bersama industri harus
dipergiatkan seiring dengan program-program kerjasama yang diusahakan oleh jabatan bersama
rakan industri. Di samping itu, usaha untuk meningkatkan pencapaian kadar kebolehpasaran
pekerjaan graduan yang menjurus kepada bidang program graduan masing-masing agar usaha
untuk melahirkan modal insan TVET dapat diperkasakan.

